
galggek; boattet dam ditti dain, ja addet ječaidædek buorreduvvut, ja allet sabbat bæive.

15 Damditti vastedi hærra sunji, ja celki: don guoftelaš! igo juokkaš dist vuovsas daihe asenas sajestes čoavde sabbaten, ja čaccai daid doalvvo?

16 Ja son, gutte Abraham nieid læ, gæn satan čadnam læi, jurdaš, gavtse nubbe lokkai jaǥe, igo son dam čadnagest bestujuvvut galggam sabbat bæivven?

17 Ja go son dam celki, de hæppad vuollai buokak šadde, guđek su vuosstai legje, ja buok olbmuk illodegje buok dai hærvasvuođa daǥoin, mak sust dakkujuvvujegje.

18 Mutto son celki: gæn lakkasaš lægo Ibmel valddegodde? ja mannen værdedam mon dam?

19 Læ senep gilvvagčalme lakkasaš, maid olmuš valdi, ja gardenassis gilvi; ja dat šaddai, ja stuorra muorran šaddai, ja alme loddek besid dakke dam ovsidi.

20 Ja son fastain celki: mannen værdedam mon Ibmel valddegodde?

21 Suredaige lakkasaš læ, maid nisson valdi, ja golm mitto jafoi sisa bijai, dassači go buok surrum læi.

22 Ja gavpugi ja sidai mield son vagjoli, ja oapati, ja Jerusalem guvllui son mannamen læi.

23 De muttom sunji celki: hærra! jogo harvvak læk, guđek audogassan šaddek? de celki son sigjidi:

24 Barggat garaset garǯes uvsa raige mield mannat; dastgo ædnagak, cælkam mon digjidi, bivddek sisa mannat, ja æi bæsa.

